
	2013 թվական

	1. 
	ՀՀ տարածքային կառավարման նախարարություն

20.09.2013թ. N 01/16/5189-13


	«Երևանի փոքր կենտրոնի կառուցապատման մասին» ՀՀ օրենքի նախագծի վերաբերյալ առաջարկում ենք.

1. նախագծի 19-րդ հոդվածի 1-ին մասում «Երևանի տեղական ինքնակառավարման մարմնի» բառերը փոխարինել «Երևանի ավագանու» բառերով, նկատի ունենալով «Տեղական հանրաքվեի մասին» ՀՀ օրենքի 11-րդ հոդվածի 1-ին մասի դրույթը, համաձայն որի՝ «Տեղական հանրաքվե նշանակվում է համապատասխան համայնքի ավագանու, իսկ եթե դա կազմավորված չէ, ապա տվյալ համայնքն ընդգրկող մարզի մարզպետի որոշմամբ».


	Ընդունվել է:

	«Տեղական հանրաքվեի մասին» ՀՀ օրենքին առնչվող դրույթները նախագծից հանվել են:


	
	
	2. նախագծի 20-րդ հոդվածի 1-ին մասով նախատեսվում է, որ «Սույն օրենքի 15–ից 19-րդ հոդվածներով սահմանված նորմերը կիրառվում են Երևանի բոլոր վարչական շրջաններում և սույն հոդվածի 2-րդ մասով տեղայնացվում Հայաստանի Հանրապետության քաղաքային համայնքների համար:» Ներկա փուլում առաջարկում ենք այդ դրույթը կիրառել Գյումրու և Վանաձորի համայնքների համար, հաշվի առնելով այն, որ ոչ բոլոր քաղաքային համայնքների (օրինակ ՀՀ Սյունիքի մարզի Դաստակերտի, ՀՀ Լոռու մարզի Շամլուղի և Թումանյանի) ռեսուրսային հնարավորություններն են բավարարում 15–ից 19-րդ հոդվածների դրույթների իրականացմանը:


	Ընդունվել է .
	Օրենքի դրույթներն այլ համայնքների կամ Երևանի վարչական շրանների տարածման հնարավորությունը նախատսող դրույթը հանվել է:

	2. 
	ՀՀ էկոնոմիկայի նախարարություն

23.09.2013թ. N 01/11.5/5543-13


	«Երևանի փոքր կենտրոնի կառուցապատման մասին» ՀՀ օրենքի նախագծի վերաբերյալ `

· Հոդված 1-ի 4-րդ կետում Հրազդանի կիրճի հանրային օգտագործման կանաչ գոտիների հետ մեկտեղ ավելացնել նաև այլ կանաչ գոտիները, օրինակ` «Քանաքեռ-Զեյթուն» վարչական շրջանի տարածքում գտնվող «Հաղթանակ» զբոսայգին և այլն,

· Հոդված 3-ի 2-րդ կետը առաջարկում ենք հանել, քանի որ նպատակահարմար չենք գտնում, որ սույն օրենքով սահմանված նորմերը կամ դրանց մի մասը բացի Երևանից կիրառվեն նաև այլ համայնքներում:
	Ընդունվել է մասնակի:
Ընդունվել է:
	Հոդվածը խմբագրվել է, որի արդյունքում բուֆերային գոտու սահմանների առանձնացումը կիրականացվի ՀՀ կառավարության որոշմամբ: 
Նշված նորմը հանվել է:



	3. 
	ՀՀ էներգետիկայի և բնական պաշարների նախարարություն

20.09.2013թ. N 01/25.2/3714-13
	Առարկություններ և առաջարկություններ չկան:
	Ընդունվել է ի գիտություն:
	

	4. 
	ՀՀ բնապահպանության  նախարարություն

23.09.2013թ.  N 1/04.3/11590-13


	Առարկություններ և առաջարկություններ չկան:
	Ընդունվել է ի գիտություն:
	Միաժամանակ նշվում է, որ նախագծի վերաբերյալ ՀՀ բնապահպանության նախարարության N1/04.3/11178-13, 24.07.13 գրությամբ ներկայացված բոլոր առաջարկներն ընդունվել են:

	5. 
	ՀՀ արտակարգ իրավիճակների նախարարություն
23.09.2013թ.  N 1/06.1/8670-13
	«Երևանի փոքր կենտրոնի կառուցապատման մասին» ՀՀ օրենքի նախագծի 14-րդ հոդվածի 5-րդ մասը <<կառույցների տեխնիկական>> բառերից հետո լրացնել <<և հակահրդեհային>> բառերով:
	Ընդունվել է: 
	Նախագծի 14-րդ հոդվածի 5-րդ մասը լրացվել է:

	6. 
	ՀՀ ֆինանսների նախարարություն

26.09.2013թ. N 1/22/14150-13


	«Երևանի փոքր կենտրոնի կառուցապատման մասին» ՀՀ օրենքի նախագծի (այսուհետ՝ նախագիծ) վերաբերյալ ունենք հետևյալ առաջարկությունները.

1. Նախագծի վերնագիրն անհրաժեշտ է համապատասխանեցնել նախագծի բովանդակությանը, քանի որ նախագիծն ըստ էության վերաբերում է «Երևանի» փոքր կենտրոնի կառուցապատմանը մինչդեռ նախագծում հիմնականում խոսքը գնում է հատուկ կարգավորման գոտու կառուցապատման մասին, որն ըստ էության ընդգրկում է ոչ միայն «Երևանի» փոքր կենտրոնը, այլ նաև դրա անմիջական ազդեցության (բուֆերային) գոտիները (օրինակ՝ նախագծի 4-րդ հոդված):
	Ընդունվել է 
	<<Հատուկ կարգավորման գոտի>> հասկացությունը հանվել է: Միաժամանակ նշվում է, որ խնդրո առարկա օրենքի իմաստով «Փոքր կենտրոնը» ներառում է նաև բուֆերային գոտիները:



	
	
	2. Նախագծում նախատեսված են մի շարք  հայեցակարգային դրույթներ, որոնք օրենքով սահմանվել չեն կարող` նկատի ունենալով օրենքի դրույթների նորմատիվ բնույթը և օրենքի` իմպերատիվ-հրամայական ոճին ներկայացվող Իրավական ակտերի մասին ՀՀ օրենքով նախատեսված պահանջը: Դրանք են մասնավորապես` նախագծի 1-ին հոդվածի 2-րդ, 3-րդ մասերը և այլն:


	Ընդունվել է:
	Նախագծի տեքստը խմբագրվել է: Միաժամանակ հարկ է նկատի ունենալ, որ Ալեքսանդր Թամանյանի 1924 թվականի Երևանի գլխավոր հատակագիծն ունի հստակ սահմաններ, իսկ Երևանի վարչական շրջաններում Հրազդանի կիրճի տեղադիրքն ամրագրված է, մասնավորապես, Երևանի գլխավոր հատակագծով:

	
	
	3. Նախագծի 2-րդ հոդվածով`

1) առաջարկում ենք տալ հետևյալ հասկացությունների սահմանումները «հատուկ կարգավորման գոտի», «հատուկ կարգավորման օբյեկտ», «փոքր կենտրոն», «հատուկ կարգավորման գոտու ենթագոտի», «քաղաքաշինական անձնագիր», «քաղաքաշինական գոտիավորման հայեցակարգ», «այլընտրանքային փորձաքննություն» և այլն.


	Ընդունվել է մասնակի:
	«քաղաքաշինական անձնագիր» և «այլընտրանքային փորձաքննություն», ինչպես նաև «խորհրդապահության պայման» հասկացությունները ներառվել են նախագծի 2-րդ հոդվածով: Մնացած հասկացությունները լիարժեքորեն բացված են նախագծի տեքստում, ուստի դրանց կրկնությունն անհարկի է:



	
	
	2) 1-ին մասում պարզ չէ թե մարդու կյանքի որակի, հոգեբանական ու ֆիզիկական զգացողության տեսանկյունից որ ազդեցությունն է համարվում էական:


	Ընդունվել է:
	Նշված դրույթը խմբագրվել է:

	
	
	3) 2-րդ ենթակետի վերաբերյալ հայտնում ենք, որ նախագծի ողջ տեքստում խոսվում է «Փոքր կենտրոնի» մասին, մինչդեռ 2-րդ հոդվածի 2-րդ կետում նշվում է, որ բուֆերային գոտիները «Փոքր կենտրոնի» կառուցապատված միջավայրին հարող տարածքներն են: Այս առումով, անհրաժեշտ է հստակեցնել, թե որն է հանդիսանում «Փոքր կենտրոնի» կառուցապատված միջավայրը»:


	Չի ընդունվել:

	Խնդրո առարկա օրենքի իմաստով` «Փոքր կենտրոնը»` կառուցապատված միջավայրի և  բուֆերային գոտիների հանրագումարն է, ինչը հստակորեն սահմանված է նախագծի 2-րդ հոդվածի 2-րդ մասով:



	
	
	4. Նախագծի 3-րդ հոդվածի վերնագրում խոսքը գնում է «Փոքր կենտրոնի» կառուցապատման մասին ՀՀ օրեսնդրության մասին, մինչդեռ 1-ին մասի դրույթները վերաբերում են ինչպես «Փոքր կենտրոնի», այնպես էլ Հատուկ կարգավորման գոտու կառուցապատմանը:


	Ընդունվել է:
	Նախագիծը խմբագրվել է: «Հատուկ կարգավորման գոտի» հասկացությունը հանվել է:


	
	
	5. Նախագծի 3-րդ հոդվածի 2-րդ մասն առաջարկում ենք հանել` նկատի ունենալով «Իրավական ակետրի մասին» 80-րդ հոդվածի պահանջները, որոնց համաձայն Հայաստանի Հանրապետության օրենքների գործողությունը տարածվում է Հայաստանի Հանրապետության ողջ տարածքի վրա: Ուստի, ՀՀ կառավարության կողմից օրենքի դրույթներն այս կամ այն տարածքում կիրառելու կամայական լիազորություն սահմանվել չի կարող:


	Ընդունվել է:

	Նշված նորմը նախագծից հանվել է: 

	
	
	6. Նախագծի 4-րդ հոդվածի 1-ին մասը վերախմբագրման կարիք ունի, քանի որ հոդվածի 1-ին մասով ըստ էության շարադրված են խնդիրներ և նպատակներ, այլ ոչ թե սկզբունքներ:


	Ընդունվել է:

	Նախագծի 4-րդ հոդվածը խմբագրվել է:



	
	
	7. Նախագծի 5-րդ հոդվածի.

1) 1-ին մասում անհրաժեշտ է հստակեցնել, թե որն է քաղաքաշիանական արժեքը, ինչպես և ում կողմից է որոշվում.


	Չի ընդունվել:

	Ո՞րն է քաղաքաշինական արժեքը, ինչպե՞ս և ու՞մ կողմից է այն որոշվում  հարցադրումների պատասխանը վերապահվել է ՀՀ կառավարությանը` ենթագոտիների սահմանները հաստատելիս: 


	
	
	2) 2-րդ մասում ավելացնել 4-րդ և 5-րդ կետեր, համապատասխանաբար «4) պատմության և մշակույթի անշարժ հուշարձանների պահպանման ենթագոտիներ» և «5)  բնության հուշարձանների պահպանման ենթագոտիները»: Նշված ենթագոտիների վերաբերյալ անդրադարձ կա նախագծի 9-րդ և 10-րդ հոդվածներում, սակայն դրանք իրենց կառուցապատման առանձնահատկություններով չեն առանձնացվել նշված մասում.


	Չի ընդունվել:

	Թվարկվածները չեն կարող գնահատվել որպես ենթագոտիներ: Դրանք օրենքով սահմանված համապատասխան ռեժիմներ ունեցող գոտիներ են: Ընդ որում, նախագծով ամրագրված է, որ եթե ենթագոտիները ներառում են կառուցապատմանն առնչվող օրենքով սահմանված այլ սահմանափակումներ (պատմամշակութային, բնապահպանական, ինժեներատրանսպորտային և այլ), ապա քաղաքաշինական գործունեությունն իրականացվում է համապատասխան օրենքով (օրենքներով) և խնդրո առարկա օրենքի նախագծով սահմանված պահանջների ապահովմամբ:



	
	
	3) 3-րդ մասում անհրաժեշտ է հստակեցնել, թե որոնք են հանդիսանում «համապատասխան օրենքները».


	Ընդունվել է:
	Նախագծի 5-րդ հոդվածի 3-րդ մասը լրացվել է:

	
	
	4) 4-րդ մասի վերաբերյալ հայտնում ենք, որ ենթագոտիների սահմանազատումը պետք է իրականացվի օրենքով, այլ ոչ թե գոտիավորման հայեցակարգով.


	Չի ընդունվել:

	Նախագծով ենթագոտիների սահմանազատման լիազորությունը վերապահված է ՀՀ կառավարությանը:



	
	
	5) 4-րդ մասը (ինչպես նաև նախագծի մի շարք այլ հոդվածներ) հղում է պարունակում քաղաքաշինական զարգացման ռազմավարությանը, սակայն «Իրավական ակտերի մասին» ՀՀ օրենքի համաձայն հղումներ չի կարելի կատարել առավել ցածր իրավաբանական ուժ ունեցող իրավական ակտերին:


	Չի ընդունվել:

	Նշված դրույթը հղում չէ, այլ օրենքով ՀՀ կառավարությանը քաղաքաշինական փաստաթղթի հաստատման լիազորության վերապահում:

	
	
	8. Նախագծի 6-րդ հոդվածի`

1) 1-ին մասի վերաբերյալ հայտնում ենք, որ անհասկանալի է, թե ինչպես են որոշվում 4-րդ մասում նշված «հատկապես բարձր» քաղաքաշինական արժեք ունեցող տարածքները:


	Չի ընդունվել:

	Տես` Ձեր գրության 7-րդ կետի 1-ին ենթակետի վերաբերյալ ներկայացված պարզաբանումը:

	
	
	2) 4-րդ մասի վերաբերյալ հայտնում ենք, որ վերապահումով թույլատրելի կառուցապատման ենթագոտիներում ներառվող քաղաքաշինական օբյեկտների ցանկը կամ անհրաժեշտ է սպառիչ թվարկել օրենքով կամ այդ ցանկը հաստատել ՀՀ կառավարության որոշմամբ:


	Ընդունվել է:
	Նշված գոտու (անվանումը փոխվել է) սահմանազատումը հաստատվելու է ՀՀ կառավարության որոշմամբ:



	
	
	3) 5-րդ, 6-րդ և 7-րդ մասերը չեն հանդիսանում հոդվածի կարգավորման առարկա, քանի որ հոդվածի վերնագիրը վերաբերում է վերապահումով թույլատրելի կառուցապատման ենթագոտիներին, մինչդեռ 5-րդ, 6-րդ և 7-րդ մասերում խոսքը գնում է թույլտվությունների տրամադրման կարգի մասին.


	Չի ընդունվել:

	Նախագծի 6-րդ հոդվածի թվարկված մասերը վերաբերում են միայն տվյալ հոդվածով սահմանվող ենթագոտիներին և այդ ենթագոտիներում քաղաքաշինական գործունեության իրականացմանը ներկայացվող հատուկ պայմաններին:



	
	
	4) 7-րդ մասի վերաբերյալ հայտնում ենք, որ անհասկանալի է «առնվազն» բառը` նկատի ունենալով, որ եթե կան նաև օրենքի 7-րդ հոդվածով նշված սահմանափակումներից բացի նաև այլ սահմանափակումներ, ապա դրանք պետք է նշվեն տվյալ հոդվածում:


	Ընդունվել է:

	Հստակեցվել է հատուկ թույլտվություններով լրացուցիչ և հատուկ պայմանների սահմանման տիրույթը:



	
	
	8. Նախագծի 7-րդ հոդվածի 5-րդ մասի վերաբերյալ հայտնում ենք, որ կառուցապատման թույլտվությունները չեն կարող տրամադրվել կառուցապատման ներդրումային հայեցակարգի հիման վրա, քանի որ համապատասխան հայեցակարգերն ընդունվում են ՀՀ կառվարության արձանագրային որոշման ձևով:


	Ընդունվել է մասնակի:
	Նախագծի նշված դրույթը խմբագրվել է:



	
	
	10. Նախագծի 11-րդ հոդվածի

1) 1-ին մասից հանել «Երևանի գլխավոր հատակագծով սահմանված դրույթների հիման վրա» արտահայտությունը և այն ձևակերպել որպես նույն 1-ին մասի 1-ին կետ: Քանի որ քննարկվող նախագծով է սահմանվում Երևանի փոքր կենտրոնի կառուցապատման առանձնահատկությունները և դրանք չեն կարող հիմնվել առավել ցածր իրավական ուժ ունեցող ակտի՝ ՀՀ կառավարության որոշմամբ հաստատված «Երևանի գլխավոր հատակագծով սահմանված դրույթների» վրա (Նախագծում իրավական ակտի անվանումը խմբագրման կարիք ունի):


	Չի ընդունվել:

	«Քաղաքաշինության մասին» ՀՀ օրենքի համաձայն գլխավոր հատակագիծը մշակվում է համայնքի ողջ տարածքի ընդգրկմամբ, հետևաբար` «Փոքր կենտրոնի» համար գլխավոր հատակագիծ մշակվել չի կարող: 

	
	
	2) 2-րդ մասի համաձայն՝ հատուկ կարգավորման գոտում քաղաքաշինական գոտիավորման և կառուցապատման նախագծերը մշակվում և հաստատվում են երկփուլ ընթացակարգով: Մինչդեռ նախագծի 13-րդ հոդվածի 1-ին մասը հստակ թվարկում է այն դեպքերը, երբ կառուցապատման նախագծերի մշակումը կատարվում է երկփուլ ընթացակարգով:

Վերոգրյալը հաշվի առնելով՝ առաջարկում ենք նախագծի 11-րդ հոդվածի 2-րդ մասը վերախմբագրել և սահմանել,որ կառուցապատման նախագծերը միայն օրենքով նախատեսված դեպքերում են մշակվում երկփուլ ընթացակարգով:


	Ընդունվել է:
	Նախագծի համապատասխան հոդվածը խմբագրվել է:

	
	
	11.Օրենքի նախագծի 12-րդ հոդվածի 1-ին մասի համաձայն քաղաքաշինական գոտիավորման նախագիծը մշակվում է սույն օրենքի 12-րդ հոդվածով սահմանված փուլերով ու կարգով, իսկ 18-րդ հոդվածի 3-րդ մասը նշում է քաղաքաշինական փաստաթղթերի համաձայնեցման փուլի մասին: Մինչդեռ օրենքի նախագծում քաղաքաշինական փաստաթղթերի մշակման և հաստատման փուլերի տարանջատում որևէ դրույթով չի նախատեսում: 

Վերոգրյալլը հաշվի առնելով՝ առաջարկում ենք հստակեցնել քաղաքաշինական փաստաթղթերի մշակման և հաստատման փուլերի տարանջատումը:


	Չի ընդունվել:

	Քաղաքաշինական փաստաթղթերի մշակման, համաձայնեցման, հաստատման և փոփոխման փուլերը սահմանված են «Քաղաքաշինության մասին» ՀՀ օրենքով և մանրամասնեցված` դրանց կիրառկումն ապահովող ՀՀ կառավարության որոշումներով: Նշված օրենսդրական ակտերի վրա հղում է պարունակում նախագծի 3-րդ հոդվածը:



	
	
	12. Նախագծի 12-րդ հոդվածի 4-րդ մասն անհրաժեշտ է հանել, քանի որ օրենքում ներքին հակասությունները բացառելու որևէ կոնկրետ դեպք նախատեսելու անհրաժեշտությունը չկա, քանի որ իրավական ակտերում առհասարակ չպետք է լինեն ներքին հակասություններ:


	Ընդունվել է:
	Նախագծի 12-րդ հոդվածի 4-րդ մասը հանվել է:

	
	
	13. Նախագծի 14-րդ հոդվածի 4-րդ մասում անհրաժեշտ է հստակ նշել թե որոնք են հանդիսանում տեխնիկակտնտեսական պայմանների վերաբերյալ ամփոփ տեղեկությունները:


	Ընդունվել է:
	Նախագիծը լրացվել է տեխնիկատնտեսական պայմանների թվարկով և, բացի այդ, ամրագրվել «քաղաքաշինական անձնագիր» հասկացությունը:



	
	
	14. Գտնում ենք, որ նախագծի 4-րդ գլուխը նախագծի կարգավորման առարկա չի հանդիսանում, քանի որ նախագիծը վերաբերում է Փոքր կետնրոնի կառուցապատմանը, մինչդեռ 4-րդ գլխում խոսքը գնում է քաղաքաշինական ծրագրերի մշակմանն ու իրագործմանը հասարակության մասնակցության մասին: Բացի այդ, նշված գլխի մի շարք դրույթներ ըստ էության կրկնում են Իրավական ակտերի մասին ՀՀ օրենքով նախատեսված հանրային քննարկումներ իրականացնելու վերաբերյալ դրույթները:


	Ընդունվել է մասնակի: 
	հանրային քննարկումներ իրականացնելու վերաբերյալ Իրավական ակտերի մասին ՀՀ օրենքով նախատեսված դրույթները հանվել են:Նշվում է նաև, որ քաղաքաշինական ծրագրերի մշակմանն ու իրագործմանը հասարակության մասնակցության ապահովումը գնահատվում է որպես կառուցապատման ընթացակարգերի բաղկացուցիչ, կարևոր և անքակտելի մաս: 


	
	
	15.Նախագծի 19-րդ հոդվածի 1-ին մասը առաջարկում ենք հստակեցնել, սահմանելով, որ  տեղական հանրաքվեն՝ հատուկ կարևորություն ունեցող այնպիսի քաղաքաշինական ծրագրերի շուրջ, որոնք արմատական ազդեցություն են թողնում ձևավորված կենսամիջավայրի վրա կամ առնչվում են մայրաքաղաքի բնակչության գերակշիռ մասի օրինական շահերին, անց է կացվում Երևանի ավագանու որոշմամբ, քանի որ «Երևան քաղաքում տեղական ինքնակառավարման մասին» ՀՀ օրենքի 12-րդ հոդվածի 1-ին մասի 22-րդ կետով տեղական հանրաքվե նշանակելու իրավասությունը վերապահված է ավագանուն:


	Ընդունվել է:
	Տեղական հանրաքվեին վերաբերող դրույթները նախագծից հանվել են:

	
	
	16. Նախագծի 5-րդ գլուխը վերաբերում է Հատուկ կարգավորման գոտու կառուցապատմանը, մինչդեռ նախագիծը վերաբերում է Փոքր կենտրոնի կառուցապատմանը:


	Ընդունվել է:

	Նախագծի ողջ տեքստում <<հատուկ կարգավորման գոտի>> հասկացությունը համվել է:


	
	
	17. Նախագծի 17-րդ հոդվածի 6-րդ մասում անհրաժեշտ է հստակեցնել, թե հասարակության հետ փոխգործակցող հանձնաժողովը երբ և ինչպես է ձևավորվում: Միաժամանակ նույն հոդվածի մի շարք մասերի (օրինակ՝ 8,9,10 և այլն) դրույթները ըստ էության վերաբերում են հանրային քննարկումներին: Գտնում ենք, որ հանրային քննարկումների վերաբերյալ դրույթները չեն հանդիսանում «Երևանի փորք կենտրոնի կառուցապատման մասին» ՀՀ օրենքի նախագծի կարգավորման առարկա, բացի այդ հանրային քննարկումների հետ կապված հարաբերությունները կարգավորված են «Իրավական ակտերի մասին» ՀՀ օրենքով:


	Ընդունվել է:
	Նախագծի նշված դրույթները հանվել են


	
	
	18. Նախագծի 21-րդ հոդվածը սահմանում է ճարտարապետական մրցույթների տեսակները: Գտնում ենք, որ դա ևս նախագծի կարգավորման առարկան չէ:


	Չի ընդունվել:

	Ճարտարապետական հրապարակային մրցույթների  անցկացումը հետապնդում է կառուցապատման լավագույն լուծումների ընտրության նպատակ, ուստի հատկապես կարևորվում է «Փոքր կենտրոնի» համար:



	
	
	19. Նախագծի 23-րդ հոդվածի 3-րդ մասում անհրաժեշտ է հստակեցնել լիարժեք խորհրդապահության պայման հասկացությունը:


	Ընդունվել է:
	խորհրդապահության պայման հասկացությունը ներառվել է նախագծի 2-րդ հոդվածում:

	
	
	20. Նախագծում 24-րդ հոդվածով նախատեսված շինարարական աշխատանքների ապահովագրության հետ կապված հարաբերությունները չեն հանդիսանում ներկայացված նախագծի կարգավորման առարկան:


	Չի ընդունվել:


	«Փոքր» կենտրոնում շինարարական աշխատանքներից բխող ռիսկերի ապահովագրությունը գնահատվում է որպես կարևոր գործիք` սահմանված ժամկետում և որակով շինարարական աշխատանքներն ամբողջությամբ ավարտելու, երրորդ անձանց միջոցների ներգրավմամբ իրականացվող շինարարության դեպքում` փայատերերի նկատմամբ կառուցապատողի պայմանագրային պարտավորությունները կատարելու, ինչպես նաև այլ խնդիրների լուծման տեսանկյունից:


	
	
	21. Նախագծի մի շարք հոդվածներ հղում են պարունակում նախագծի այլ հոդվածների, սակայն նշված չեն հոդվածների համարները: Անհրաժեշտ է հստակ նշել, այն հոդվածները, որոնց անհրաժեշտ է հղում կատարել:


	Ընդունվել է:
	Նախագծի տեքստը խմբագրվել է:

	
	
	22.Նախագծի 28-րդ հոդվածի 3-րդ մասի հետ կապված առաջարկում ենք հստակեցնել, թե ինչ է իրենից ներկայացնում էներգետիկական անձնագիրը, ում կողմից և ինչ չափորոշիչներով է կազմվում,ինչպիսի դրույթներ է պարունակում:


	Ընդունվել է:
	Կատարվել է լրացում նախագծի 2-րդ հոդվածում:

	
	
	23.Միաժամանակ հայտնում ենք, որ ընդհանուր առմամբ անհրաժեշտ ենք համարում լրացուցիչ ուսումնասիրություններ և վերլուծություններ կատարել և դրանց հիման վրա ամբողջությամբ վերախմբագրել Նախագիծը` զերծ մնալով տարակարծությունների տեղիք տվող, ոչ հստակ և ընդհանրացնող դրույթներից:

	Ընդունվել է:
	ՀՀ կառավարության 07.03.2013թ. նիստի N9 արձանագրային որոշմամբ հաստատվել է օրենքի հայեցակարգը, որի մշակմանը նախորդել են ինչպես միջազգային փորձի, այնպես էլ առկա իրավիճակի ուսումնասիրություններ և վերլուծություններ: 

	7.
	ՀՀ գյուղատնտեսության նախարարություն

18.09.2013թ. N ՍԿ/ԱԱ-1/4875-13
	Առարկություններ և առաջարկություններ չկան:
	Ընդունվել է ի գիտություն:
	

	9. 
	ՀՀ կառավարությանն առընթեր անշարժ գույքի կադաստրի պետական կոմիտե
20.09.2013թ. N Ե/9/6183-13
	Առարկություններ և առաջարկություններ չկան:
	Ընդունվել է ի գիտություն:
	

	10. 
	ՀՀ կառավարությանն առընթեր պետական եկամուտների կոմիտե 

26.09.2013թ. N 01/3-1/11597-13
	Առարկություններ և առաջարկություններ չկան:
	Ընդունվել է ի գիտություն:
	

	11. 
	ՀՀ կառավարությանն առընթեր ճարտարապետության պետական կոմիտե
18.09.2013թ. 
	Առարկություններ և առաջարկություններ չկան:
	Ընդունվել է ի գիտություն:
	

	12. 
	ՀՀ տրանսպորտի և կապի նախարարություն

30.09.2013թ. N 01/14.1/11535-13


	«Երևանի փոքր կենտրոնի կառուցապատման մասին» ՀՀ օրենքի նախագծի 7-րդ հոդվածի 3-րդ մասով նախատեսված արգելքները առաջարկում եմ նախատեսել հատուկ կարգավորման ողջ գոտու համար:


	Ընդունվել է մասնակի:
	 «Երևան քաղաքում տեղական ինքնակառավարման մասին» Հայաստանի Հանրապետության օրենքով սահմանված քաղաքային նշանակության քաղաքաշինական գոտու տարածքները գործնականում կազմում են <<Փոքր կենտրոնի>> սահմաններում ընդգրկված տարածքային հատվածների գերակշիռ մասը:

	13. 
	Երևանի ճարտարապետության և շինարարության պետական համալսարան
30.09.2013թ. N 01-20-01/30-01
	Ողջունելով բարեխղճորեն կատարված ծավալուն աշխատանքը, հարկ եմ համարում նախագծի որոշ դրույթների վերաբերյալ ներկայացնել աոանձին նկատառումներ.

1.Նախագծի տարբեր հոդվածներում առկա են բազմաթիվ հղումներ այլ հոդվածներով սահմանված նորմերին։ Այնտեղ, որտեղ դա հնարավոր Է, ցանկալի Է հղումների վտխարեն ուղղակի շարադրել համապատասխան նորմը, ինչը թույլ կտա ավելի դյուրըմբռնելի դարձնել փաստաթուղթը:


	Ընդունվել է:

	Հնարավորության սահմաններում հղումները փոխարինվել են նորմերի շարադրանքով:

	
	
	2. 6-րդ հոդվածի 4-րդ մասը լրացնել 11-րդ՝ «Օղակաձև զբոսայգին» ենթակետով, նկատի ունենալով վերջինիս կարևոր դերը քաղաքի հատակագծային կառուցվածքում:


	Ընդունվել է մասնակի:
	«Օղակաձև զբոսայգին», ինչպես նաև ազգային կարևորության ենթագոտիները սահմանվելու են ՀՀ կառավարության կողմից: 

	
	
	3. Նույն հոդվածից հանել 5-րդ մասը, նկատի ունենալով, որ համարժեք նորմ սահմանված Է նան 6-րդ մասում:


	Ընդունվել է:
	Նախագծի 6-րդ հոդվածի 5-րդ մասը հանվել է:

	
	
	4. Նկատի ունենալով, որ քաղաքաշինական կանոնադրությունը մշակվում Է քաղաքաշինական գոտիավորման նախագծի կազմում, ցանկալի Է 7-րդ գլխում սահմանված նորմերն ընդգրկել գոտիավորման նախագծերին առնչվող՝ 12-րդ հոդվածում կամ դրանք ներկայացնել որպես 3-րդ գլխի առանձին հոդվածներ:


	Չի ընդունվել:
	Քաղաքաշինական կանոնադրությունը կարգավորում է գոտիավորման նախագծից իրենց բնույթով տարբերվող պայմաններ և կանոններ:

	
	
	5. Միաժամանակ, առաջարկում ենք քննարկման առարկա դարձնել «քաղաքաշինական կանոնադրություն» արտահայտության վտխարեն «կառուցապատման և հողօգաագործման կանոններ» արտահայտությունն օգտագործելու հարցը, հաշվի առնելով, որ վերջինս ավելի տարածված և ընկալելի ձևակերպում Է:


	Չի ընդունվել:
	«Քաղաքաշինության մասին» , «Երևան քաղաքում տեղական ինքնակառավարման մասին» ՀՀ օրենքներով և այլ օրենսդրական ակտերով սահմանված է «քաղաքաշինական կանոնադրություն» հասկացությունը, որի անվանման փոփոխությունը ներկա պահին նպատակահարմար չի համարվում: 



	
	
	6. 18-րդ հոդվածի 3-րդ մասում «համաձայնեցման փուլում» բառերի փոխարեն շարադրել «նախագծման առաջադրանքի կազմման և փաստաթղթերի համաձայնեցման փուլերում» բառերով՝ համապատասխան գործառույթներում հանրության   մասնակցության   ավելի   արդյունավետ   համակարգ   ձևավորելու նկատառումով /արդեն մշակված փաստաթղթերը փոփոխությունների ենթարկելու ռիսկի նվազեցում/:


	Ընդունվել է մասնակի:
	Նախագծի 18-րդ հոդվածի 3-րդ մասում կատարվել է լրացում` քաղաքաշինական փաստաթղթերի հայեցակարգերի հանրային քննարկման մասով:

	
	
	7.
24-րդ հոդվածի 5-րդ մասում սահմանված՝ շինարարության երաշխիքային 3 տարվա ժամկետն առաջարկում ենք փոխարինել 5 տարով՝ աշխատանքներ
իրականացնողների պատասխանատվության շեմը բարձրացնելու նկատառումով:


	Չի ընդունվել:
	Շինարարության երաշխիքային 3 տարվա ժամկետն ընդունվել է ՀՀ Քաղաքացիական օրենսգրքի 723-րդ հոդվածի 1-ին մասին համապատասխան:

	
	
	8.
25-րդ հոդվածով սահմանված՝ աճուրդի մեկնարկային գինը, ուղղակի վաճառքի և վարձավճարների չափերը սահմանելիս ցանկալի է հիմք ընդունել ոչ թե կադաստրային, այլ շուկայական գինը, որը կարող է շոշափելի տարբերություններ
ունենալ նույն տարածագնահատման գոտու տարբեր հատվածների հողամասերի պարագայում։ Նշված մոտեցման ընդունման դեպքում առաջարկում ենք գնի սահմանման հիմքում դնել առնվազն 2 գնահատող սուբյեկտի և անշարժ գույքի կադաստրի պետական կոմիտեի տրամադրած տվյալների միջինացված արժեքը:


	Չի ընդունվել:
	Նախագծի 25-րդ հոդվածով ընդունվել են ՀՀ հողային օրենսգրքով սահմանված մոտեցումները, որոնցում աճուրդի մեկնարկային գնի, ուղղակի վաճառքի և վարձավճարների չափերի հաշվարկման համար ընդունված է հողամասի կադաստրային գինը: 

	
	
	9.
26-րդ հոդվածի 5-րդ մասում սահմանված՝ առանձին օբյեկտների կառուցապատման խտության միջինացված գործակցի կիրառումը բացառում է միահարկ կառույցի տեղադրումը, ինչը, կարծում ենք, կարող է գործնական
կիրարկման առումով խնդրահարույց լինել։ 


	Չի ընդունվել:
	Նախագծի 26-րդ հոդվածի 5-րդ մասով նախատեսվում է, որ առանձին օբյեկտի կառուցապատման խտության գործակցի արժեքը պետք է ամրագրվի թաղամասի համար սահմանված  նորմատիվային խտության գործակիցների տիրույթում: Նշվածից հետևում է, որ նոր օբյեկտի կառուցման արդյունքում` անկախ վերջինիս հարկայնությունից, չպետք է խախտվեն թաղամասի համար սահմանված նորմատիվային կամ միջինացված խտության ցուցանիշները:


	
	
	Հարկ եմ համարում նշել, որ Երևանի ճարտարապետության և շինարարության պետական համալսարանն իր պատրաստակամությունն է հայտնում՝ անհրաժեշտության պարագայում մասնակցելու խնդրո առնչությամբ կազմակերպվող աշխատանքային քննարկումներին։


	Ընդունվել է ի գիտություն:
	

	13.
	ՀՀ կենտրոնական բանկ

02.10.2013թ. N 15.1-07/000906-13
	1. Նախագծի 24-րդ հոդվածից հանել այն դրույթը, որի համաձայն շինարարական որոշ ռիսկերի ապահովագրությունը կարող է փոխարինվել բանկային երաշխիքով։ Առաջարկը պայմանավորված է նրանով, որ շինարարական ռիսկերի ծածկման նպատակով երաշխիքի տրամադրման դեպքում
առկա են որոշ ռիսկեր, որոնք այս պահին կառավարելի չեն, և նշված գործիքի նախատեսումը դարձնում են ոչ նպատակահարմար։
Ապագայում ՀՀ կենտրոնական բանկը կնախաձեռնի աշխատանքներ այդ ռիսկերի կառավարման մեխանիզմների ուսումնասիրության ուղղությամբ, որին մասնակից կդարձվեն նաև ՀՀքաղաքաշինության նախարարության մասնագետները։
Այդ ուսումնասիրության արդյունքում, եթե պարզվի, որ երաշխիքի հետ կապված ռիսկերը կառավարելի են, ապա այն հնարավոր կլինի դարձնել կիրառելի գործիք՝ շինարարական աշխատանքների ընթացքում առաջացող ռիսկերի ծածկման նպատակով։

	Ընդունվել է:
	Նախագծի 24-րդ հոդվածի 1-րն մասը խմբագրվել է:

	
	
	2.
Նախագծի 24-րդ հոդվածի 2-րդ մասի 2-րդ կետը, որպես ընդհանուր պատասխանատվության ապահովագրության դաս, ներառել 1-ին կետում՝ առանձին ենթակետի տեսքով։

	Ընդունվել է:
	Նախագծի 24-րդ հոդվածի 2-րդ մասը խմբագրվել է:

	
	
	3.
Նախագծի 24-րդ հոդվածի 4-րդ մասում հստակեցնել, որ շինարարության թույլտվության տրամադրման համար պարտադիր է 24-րդ հոդվածի 2-րդ մասով սահմանված բոլոր ռիսկերը ծածկող ապահովագրության պայմանագրի (պայմանագրերի) առկայությունը։

	Ընդունվել է:
	Նախագծի 24-րդ հոդվածի 4-րդ մասում կատարվել է լրացում:

	
	
	4. 24-րդ հոդվածի 2-րդ մասի 2-րդ կետում չօգտագործել «փայատեր» տերմինը իմաստային անճշտությունից խուսափելու նպատակով, քանի որ ՀՀ օրենսդրության իմաստով փայատերերը դրանք կոոպերատիվ հանդիսացող իրավաբանական անձի անդամներն են։

	Ընդունվել է:
	Տեքստից <<փայատեր>> բառը հանվել է (24-րդ հոդվածի 1-ին մասի <<զ>> ենթակետ):

	14.
	ՀՀ մշակույթի նախարարություն

16.10.2013թ.  N 01/14-1/3823-13


	Առաջարկվում է ՀՀ օրենքի նախագծի

1-ին գլխի 2-րդ հոդվածի 1–ին կետը լրացնել հետևյալ նոր հասկացություններով՝

«Հուշարձանների կառուցապատման կարգավորման գոտի - ուրվագծված սահմանով, կառուցապատման սահմանափակումներով ու պահանջներով պարփակված, հուշարձանների պահպանության գոտիներին հարակից, կամ շրջապատող քաղաքաշինական տարածք, որում ապահովվում է հուշարձանների և դրանց պահպանության գոտիների նշանակության ամրապնդումը, տարածական և տեսողական ընկալման բարենպաստ պայմանները, ինչպես նաև պատմական բնակավայրի ձևավորված քաղաքաշինական կառուցվածքի և ճարտարապետական կերպարի ինքնատիպության պահպանումն ու պատմականորեն ձևավորված միջավայրի հետ նոր կառուցապատմանն ուղղված ներդաշնակությունը, 

Հուշարձանների լանդշաֆտի պահպանության գոտի - սահմանագծով պարփակված բնական կամ արհեստական լանդշաֆտի տարածք է, որտեղ շահեկանորեն ընդգծվում են բնակավայրի պատմական նկարագիրն ամբողջացնող շենքերն ու շինությունները, ինչպես նաև բնության մեջ գտնվող հուշարձանները,

Հուշարձանների պահպանության գոտի - սահմանագծով պարփակված տարածք է, որում  ընդգրկված է հուշարձանը, նրա զբաղեցրած և հարակից տարածքը:»:

«Կառուցապատման թույտվություններ» հասկացությունը լրամշակել համապատասխանեցնելով գործող օրենքներին:

	Չի ընդունվել:
	Նշված հասկացությունները հանդիսանում են «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքի կարգավորման առարկա:

	
	
	2-րդ գլխի՝ 

· 6-րդ հոդվածի 6-րդ կետի  «սահմանված կարգով» բառերից հետո ավելացնել` «, իսկ պատմության և մշակույթի անշարժ հուշարձանների պահպանական գոտիներում` «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքի համաձայն»: 


	Ընդունվել է:
	Նախագծի 6-րդ հոդվածի 7-րդ մասը խմբագրվել է: 
 

	
	
	· 9-րդ հոդվածի.

 1-ին կետից հետո լրացնել հետևյալ նոր պարբերությամբ` «Պատմամշակութային հիմնավորման նախագիծը, հուշարձանների պահպանական գոտիները ելակետային հիմք են հանդիսանում Հատուկ կարգավորման գոտու գոտիավորման (ներառյալ դրա հայեցակարգի) և կառուցապատման նախագծերի համար:»:


	Ընդունվել է մասնակի:
	Նշված դրույթը գրեթե նույնությամբ կրկնում է «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքի 16-րդ հոդվածի 4-րդ մասը: Դրա հետ մեկտեղ, նախագծի 9-րդ հոդվածում հղում է կատարված վերը նշված օրենքին:



	
	
	 2-րդ կետը շարադրել հետևյալ խմբագրությամբ` 

«2. Պատմամշակութային հուշարձանների ու պատմական միջավայրի պահպանության և oգտագործման, ինչպես նաև դրանց շրջապատող միջավայրի ներդաշնակ փոխկապվածությունն ապահովելու նպատակով հուշարձանների պահպանական /պահպանության, կառուցապատման կարգավորման, լանդշաֆտի պահպանման/ գոտիներում նախատեսվող տնտեսական, բարեկարգման, կառուցապատման, վերակառուցման և այլ շինարարական աշխատանքների համար սահմանվում է որոշակի սահմանափակումների պայմաններ`  oգտագործման պայմանակարգ /ռեժիմ/:»:


	Ընդունվել է մասնակի:
	Ներկայացված առաջարկությամբ մերժվում է պատմամշակութային հիմնավորման և գոտիավորման նախագծերի համատեղ մշակման գաղափարը, որը  «Փոքր կենտրոնի» առնչությամբ` ընդունվել է: 
Միաժամանակ, տեքստը խմբագրվել է`  «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքի 16-րդ հոդվածի 2-րդ մասով սահմանված դրույթի անհարկի կրկնությունից խուսափելու համար:



	
	
	4-րդ կետի «Պատմական միջավայրի ուրույն հատկանիշների պահպանումն ապահովելու համար,» բառերից հետո հանել «բացի սույն օրենքի 29-րդ, 30-րդ, և 31-րդ հոդվածներով նախատեսված պահանջների» բառերը և փոխարինել «հիմք ընդունելով պատմամշակութային  հիմնավորման նախագիծը և հուշարձանների պահպանական գոտիների պայմանակարգը» բառերով:


	Ընդունվել է:
	Նախագծի նշված դրույթը խմբագրվել է:

	
	
	Հոդվածի 3-րդ կետը հանել, իսկ 4-րդ կետը դարձնել 3-րդ:


	Ընդունվել է:
	Նախագծի 9-րդ հոդվածը խմբագրվել է:

	
	
	7-րդ գլխի  31-րդ հոդվածի 3-րդ կետը հանել:


	Ընդունվել է:
	Նախագծի 31-րդ (30-րդ) հոդվածի 3-րդ կետը հանվել է:

	15.
	ՀՀ արդարադատության 

նախարարություն

27.11.2013թ.  N 01/7102-13
	1. Օրենքի նախագիծը (այսուհետ՝ նախագիծ) համապատասխանում է ՀՀ Սահմանադրությանը:

	Ընդունվել է ի գիտություն:
	

	
	
	2. Նախագիծը համապատասխանում է հավասար իրավաբանական ուժ ունեցող իրավական այլ ակտերի դրույթներին:  


	Ընդունվել է ի գիտություն:
	

	
	
	3.  Նախագծում իրավական այլ ակտերի նորմերի անհարկի կրկնություններ առկա չեն:


	Ընդունվել է ի գիտություն:
	

	
	
	4. Նախագծում անհրաժեշտ բոլոր հարցերը կարգավորված են: 


	Ընդունվել է ի գիտություն:
	

	
	
	5. Նախագիծն իր մեջ ՀՀ կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:


	Ընդունվել է ի գիտություն:
	

	
	
	6. Նախագծում առկա են հստակեցման, պարզաբանման և խմբագրման կարիք ունեցող դրույթներ: Այսպես՝ 
	
	

	
	
	1) Նախագծի 3-րդ հոդվածի 2-րդ մասի համաձայն՝ օրենքով սահմանված որոշ նորմեր կարող է կիրառվել նաև այլ համայնքների նկատմամբ, մինչդեռ նախագիծը և նախագծի 3-րդ հոդվածը վերաբերում է միայն փոքր կենտրոնի կառուցապատմանը, հետևաբար պարզ չէ, թե ինչպես կարող են հիշյալ նորմերը կիրառվել այլ համայնքներում: Այդ առումով նախագծի հիշյալ հոդվածն անհրաժեշտ է հստակեցնել: 


	Ընդունվել է:
	Նախագծի 3-րդ հոդվածի 2-րդ մասը հանվել է:

	
	
	2) Նախագծի 5-րդ հոդվածի 5-րդ մասը հակասում է նախագծի 1-ին հոդվածի 1-ին մասին, որով ամրագրված է, որ օրենքը սահմանում է քաղաքաշինության գործունեության իրականացման պայմաններն ու կարգը, մինչդեռ 5-րդ հոդվածի 5-րդ մասի համաձայն հատուկ կարգավորման գոտու սահմաններում քաղաքաշինական գործունեության իրականացման կարգը ՀՀ կառավարության կողմից սահմանելու դեպքում վերանում է օրենքի անհրաժեշտությունը: Այդ առումով 5-րդ հոդվածի հիշյալ դրույթներն անհրաժեշտ է հանել:


	Ընդունվել է:
	Նախագծի 5-րդ հոդվածի 5-րդ մասը հանվել է:

	
	
	3) Նկատի ունենալով, որ օրենքի նորմերն ենթակա են պարտադիր կատարման՝ նախագծի 7-րդ հոդվածի 5-րդ մասից անհրաժեշտ է հանել «բացառապես» բառը:


	
	Նախագծի 7-րդ հոդվածի 5-րդ մասից «բացառապես» բառը հանվել է:



	
	
	4) Նախագծի 9-րդ հոդվածի 2-րդ մասի համաձայն՝ պատմամշակութային հուշարձանների պահպանության, վերականգնման ու կառուցապատման մեջ ներդաշնակ ընդգրկման նպատակով Հատուկ կարգավորման գոտու պատմամշակութային հիմնավորման նախագիծը և գոտիավորման նախագիծը (ներառյալ դրանց հայեցակարգերը) մշակվում են միասնականորեն: Այդ առումով գտնում ենք, որ 9-րդ հոդվածի 2-րդ մասի պահանջը, որը վերաբերում է պատմամշակութային հիմնավորման նախագծի և գոտիավորման նախագծի միասնական մշակմանը, լրացուցիչ հիմնավորման կարիք ունի, քանի որ այն լրացուցիչ պահանջներ է առաջադրում քաղաքաշինական ծրագրերի փաստաթղթերի մշակման համար:


	Ընդունվել է:
	Նախագծի 9-րդ հոդվածի 2-րդ մասից հանվել է պատմամշակութային հիմնավորման նախագծի և գոտիավորման նախագծի  միասնականորեն մշակման վերաբերյալ դրույթը:



	
	
	5) Նախագծի 11-րդ հոդվածի 9-րդ մասի համաձայն՝ հատուկ կարգավորման գոտու սահմաններում ընդգրկված՝ Երևանի վարչական շրջանների նախկինում մշակված քաղաքաշինական գոտիավորման նախագծերը ենթակա են լրամշակման` սույն օրենքի 12-րդ հոդվածի պահանջներին համապատասխան: Մինչև լրամշակված քաղաքաշինական գոտիավորման նախագծի սահմանված կարգով հաստատումը` նախկինում հաստատված քաղաքաշինական գոտիավորման նախագծերը գործում են միմիայն սույն օրենքով սահմանված դրույթներին չհակասող մասով: Այդ առումով գտնում ենք, որ հոդվածի հիշյալ մասի դրույթները գործնական կիրառման ժամանակ կարող են լրացուցիչ բարդություններ և խնդիրներ առաջացնել՝ նկատի ունենալով այն հանգամանքը, որ եթե անձը, մինչև օրենքի նախագծի ընդունումը գոտիավորման նախագծերին համապատասխան կառուցապատում իրականացնելու նպատակով, օրենքով սահմանված կարգով ձեռք է բերել պետական կամ համայնքային սեփականություն հանդիսացող հողամաս կամ առկա է գերակա հանրային շահ ճանաչված տարածքները կառուցապատելու պարտավորություն, ապա այդ դեպքերում չի կարող քաղաքաշինական գործունեությունը կարգավորող, նախկինում հաստատված գոտիավորման նախագծերի գործունեությունը օրենքի նախագծի ընդունումից հետո ճանաչվել դադարած: Նման դեպքերում կառուցապատում իրականացնող անձանց համար կառաջանան լրացուցիչ ֆինանսական կամ այլ խնդիրներ: Բացի այդ, կարող են լինել նաև դեպքեր, երբ անձին տրված լինի քանդման թույլտվություն կամ ճարտարապետահատակագծային առաջադրանք, սակայն հետագայում դրա հիման վրա մշակված նախագծերը չհաստատվեն կամ չտրվի շինարարության թույլտվություն, ինչը կարող է առաջացնել խնդիրներ ինչպես կոնկրետ անձի համար, այնպես էլ իրավասու մարմինների համար: Այդ առումով գտնում ենք, որ նման իրավիճակներից խուսափելու համար, ինչպես նաև լրացուցիչ բարդություններ և խնդիրներ չստեղծելու նպատակով օրենքի նախագծում անհրաժեշտ է հստակ ամրագրել անցումային դրույթներ, որոնց համաձայն օրենքի գործողությունը չի տարածվելու արդեն իսկ որոշակի նպատակով տրամադրված հողամասերի կառուցապատման դեպքերի վրա կամ արդեն իսկ տրված քաղաքաշինական փաստաթղթերի գործողության վրա: Այդ առումով կարևորում ենք անցումային դրույթներում նշված հարցերի կարգավորումը, քանի որ հիշյալ առաջարկությունը բխում է ՀՀ Սահմանադրության 42-րդ հոդվածի, ինչպես նաև «Իրավական ակտերի մասին» ՀՀ օրենքի 78-րդ հոդվածի 1-ին մասի պահանջներից, որոնց համաձայն՝ անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն: 


	Ընդունվել է:
	Նախագծի նշված դրույթները խմբագրվել են: Անցումային դրույթներով  կատարվել են լրացումներ, համաձայն որի օրենքի գործողությունը չի տարածվելու

արդեն իսկ որոշակի նպատակով տրամադրված հողամասերի կառուցապատման դեպքերի վրա կամ արդեն իսկ հաստատված կառուցապատման և ճարտարապետաշինարարական նախագծային փաստաթղթերի գործողության վրա:


	
	
	6) Նախագծի 13-րդ հոդվածի 3-րդ մասի համաձայն՝ կառուցապատման հայեցակարգը չի կարող հակասել սույն օրենքի պահանջներին համապատասխան մշակված և հաստատված քաղաքաշինական զարգացման ռազմավարությամբ և գոտիավորման նախագծով սահմանված պայմանակարգերի (ռեգլամենտների) պահանջներին, մինչդեռ պարզ չէ, թե ինչ պայմանակարգերի (ռեգլամենտների) մասին խոսքը: Այդ առումով հիշյալ մասն անհրաժեշտ է հստակեցնել:


	Ընդունվել է.
	Նախագծի 13-րդ հոդվածի 3-րդ մասը լրացվել է հղումով` նախագծի 12-րդ հոդվածի 3-րդ մասի վրա, որով սահմանված են նշված նախագծերի մշակման չափորոշիչներն ու պայմանակարգերը (ռեգլամենտները).

	
	
	7) Նախագծի 28-րդ հոդվածի 3-րդ մասի 1-ին կետի համաձայն էներգետիկ փորձաքննության իրականացումը համարվում է էներգաարդյունավետության և էներգախնայողության պարտադիր պահանջ, մինչդեռ պարզ չէ, թե ինչ կարգով է իրականացվում էներգետիկ փորձաքննությունը: Այդ առումով հիշյալ կետն անհրաժեշտ է հստակեցնել:

Նկատի ունենալով «Երևան քաղաքում տեղական ինքնակառավարման մասին» ՀՀ օրենքով ամրագրված Երևանի քաղաքապետի կարգավիճակի առանձնահատկությունները՝ գտնում ենք, որ ներկայացված նախագծում Երևանի քաղաքապետը նույնպես պետք է պահպանի հիշյալ օրենքով իրեն վերապահված բոլոր լիազորությունները: Հիշյալ մոտեցումը չափազանց կարևոր է, քանի որ փոքր կենտրոնը նույնպես Երևան քաղաքի մասն է, և այդ առումով Երևանի քաղաքապետը ինչպես փոքր կենտրոնի տարածքում, այնպես էլ Երևանի այլ տարածքներում պետք է իրականացնի նույն լիազորությունները:


	Ընդունվել է:
	Էներգետիկ փորձաքննությունը իրականացվում է ՀՀ կառավարության 31 օգոստոսի 2006 թվականի օգոստոսի 31-ի <<Էներգետիկ փորձաքննության իրականացման կարգը հաստատելու և ՀՀ կառավարության 2005 թվականի դեկտեմբերի 9-ի N 2200-Ն որոշման մեջ փոփոխություն կատարելու մասին>> N 1399-Ն որոշմամբ սահմանված կարգով` «Էներգախնայողության և վերականգնվող էներգետիկայի մասին» ՀՀ օրենքի 3-րդ գլխի պահանջներին համապատասխան:
Ինչ վերաբերում է Երևանի քաղաքապետին օրենքով վերապահված լիազորություններին, ապա նախագծով դրանք ամբողջապես պահպանված են:

	
	
	7. Օրենսդրական տեխնիկայի կանոնները մասամբ պահպանված չեն: Այսպես՝ 
	
	

	
	
	1) նախագծի 1-ին հոդվածի 1-ին մասում «սահմանվում են» բառերն անհրաժեշտ է փոխարինել «կարգավորվում են» բառերով՝ համաձայն «Իրավական ակտերի մասին» Հայաստանի Հանրապետության օրենքի 9-րդ հոդվածի 1-ին մասի պահանջների,


	Ընդունվել է.
	Նախագծի 1-ին հոդվածի 1-ին մասում «սահմանվում են» բառերը փոխարինվել են «կարգավորվում են» բառերով:

	
	
	2) նախագծի 12-րդ հոդվածի 2-րդ մասում խոսք է գնում հատուկ կարգավորման գոտու քաղաքաշինական զարգացման հիմնադրույթների, իսկ նույն հոդվածի 3-րդ մասում՝ հատուկ կարգավորման գոտու քաղաքաշինական զարգացման ռազմավարության բովանդակային հիմնադրույթների մասին: Այդ առումով անհրաժեշտ է հստակեցնել տերմինների օգտագործումը՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի 4-րդ մասի պահանջները:


	Ընդունվել է.
	Նախագծի 12-րդ հոդվածի 2-րդ մասը խմբագրվել է:

	
	
	8. Նախագիծն անհրաժեշտ է համապատասխանեցնել սույն եզրակացության 6-րդ և 7-րդ կետերին:


	Ընդունվել է.
	ՀՀ արդարադատության նախարարության պետական իրավական փորձաքննության համապատասխան` նախագծում կատարվել են փոփոխություններ:


	2014 թվական

	1. 
	Երևանի քաղաքապետարան

18.12.2014թ. N 01/7-70278հ


	1. Նախագծի 6-րդ հոդվածի 4-րդ մասից առաջարկում ենք հանել ազգային կարևորության կառուցապատման ենթագոտիներում ներառված քաղաքաշինական օբյեկտների ցանկը և դրանք սահմանել Հայաստանի Հանրապետության կառավարության որոշմամբ օբյեկտների դասակարգման ընթացակարգի առավել ճկուն և նույնանման իրավական ռեժիմը ապահովելու համար:


	Ընդունվել է.
	Նախագծի 6-րդ հոդվածի 4-րդ մասը խմբագրվել է.

	
	
	2. Նախագծի 7-րդ հոդվածի 3-րդ մասից հանել 2-րդ ենթակետը, քանի որ հարցը ենթակա է լուծման օրենքի նախագծի 3-րդ գլխով սահմանված քաղաքաշինական փաստաթղթերով:

	Ընդունվել է.
	Նախագծի 7-րդ հոդվածի 3-րդ մասի 2-րդ ենթակետը հանվել է.

	
	
	3. Նախագծի 8-րդ հոդվածի 2-րդ մասը առաջարկում ենք հանել, քանի որ ՀՀ հողային օրենսգրքով արդեն իսկ հարցը կարգավորված է, մասնավորապես հողամասերի տրամադրումը և դրա հետագա օգտագործումը կարող է իրականացվել   բացառապես քաղաքաշինական ծրագրային    փաստաթղթերին համապատասխան:


	Ընդունվել է.
	Նախագծի 8-րդ հոդվածի 2-րդ մասը հանվել է.

	
	
	4. Նախագծի 11-րդ հոդվածի 9-րդ մասը առաջարկում ենք հանել, քանզի խոսքը գնում է տևական ժամանակահատվածի մասին:


	Ընդունվել է.
	Նախագծի 11-րդ հոդվածը խմբագրվել է:

Միաժամանակ նշվում է, որ անցումային բնույթի նորմն ամրագրվել է նաև Նախագծի 31-րդ հոդվածում: 
 

	
	
	5. Նախագծի 12-րդ հոդվածի 9-րդ մասում <Տեղական ինքնակառավարման մասին>   Հայաստանի   Հանրապետության   օրենքի   67-րդ   հոդվածի>   բառերը փոխարիևել <Երևան քաղաքում տեղակաև ինքնակառավարման մասին> Հայաստանի Հանրապետության օրենքի 80-րդ հոդվածի> բառերով:

	Ընդունվել է.
	Նախագծի 12-րդ հոդվածի 9-րդ մասը խմբագրվել է.

	
	
	6. Նախագծի    32-րդ    հոդվածի 3-րդ մասում սահմանվել    են քաղաքաշինական փաստաթղթերի մշակման և ընդունման ժամկետներ, մինչդեռ նույն մասը պետք է դրույթներ պարունակի նաև այդ աշխատանքների` պետական բյուջեից  ֆինանսավորումը  ապահովելու  ժամկետների  մասին,   քանզի  առանց ֆինանսավորման հնարավոր չէ փաստաթղթերի մշակումն ու ընդունումը:
	Ընդունվել է.
	Նախագծի 31-րդ հոդվածի 4-րդ մասի 1-ին կետը լրացվել է նոր` «գ» պարբերությամբ.

	2.
	Երևանի ճարտարապետության և շինարարության պետական համալսարան
18.12.2014թ. N 01-20-01/18-02


	Ներկայացված փաթեթի վերաբերյալ սկզբունքային առարկություններ չկան: 

Միաժամանակ, գտնում ենք, որ «Երևանի փոքր կենտրոնի կառուցապատման մասին» ՀՀ օրենքի նախագծի 11-րդ հոդվածի 6, 9 և 10 մասերը, հաշվի առնելով դրանցում ամրագրված նորմերի բովանդակությունը, պետք է ներառվեն նախագծի «Եզրափակիչ մաս և անցումային դրույթներ» հոդվածում:
	Ընդունվել է.
	Նախագծի 31-րդ հոդվածը խմբագրվել է: 

	3.
	ՀՀ ֆինանսների նախարարություն


	Սահմանված ժամկետում կարծիք չի ներկայացվել
	
	

	4.
	ՀՀ մշակույթի նախարարություն

23.12.2014թ. N 03/14.1/6556-14
	Հոդված 6-ի 5-րդ մասով նախատեսված է. «Կառուցապատման հատուկ թույլտվությունները տրամադրում է Երևանի քաղաքապետը` Հայաստանի Հանրապետության կառավարության սահմանած կարգով համաձայնեցնելով քաղաքաշինության բնագավառի պետական կառավարման լիազորված մարմնի (այսուհետ` լիազոր մարմին) հետ, իսկ պատմության և մշակույթի անշարժ հուշարձանների պահպանական գոտիներում` ապահովելով «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքի պահանջները»: Հստակեցման կարիք ունի «Կառուցապատման հատուկ թույլտվություն» հասկացությունը, քանի որ պարզ այն կարգավորված է «Քաղաքաշինության մասին» ՀՀ օրենքով, որպես շինարարության թույլտվություն, իսկ կառուցապատման հատուկ թույլտվություն տալը Երևանի քաղաքապետի կողմից պատմության և մշակույթի անշարժ հուշարձանների և դրանց պահպանական գոտիներում առաջացնում է կրկնվող թույլտվությունների տրամադրում: 

	Ընդունվել է.
	Նախագծի 2-րդ հոդվածում կատարվել է լրացում:

	2015 թվական 


	1. 
	ՀՀ ֆինանսների նախարարություն

05.02.2015թ. N 01/11-1/2133-15
	1. Նախագծի 6-րդ հոդվածի 6-րդ կետում անհրաժեշտ է հստակեցնել, թե կառուցապատման հատուկ թույլտվություններով ինչպիսի այլ լրացուցիչ ու հատուկ պայմաններ կարող են սահմանվել:

	Ընդունվել է.
	Նախագծի 6-րդ հոդվածը լրացվել է.

	
	
	2. Նախագծի 12-րդ հոդվածի 9-րդ մասով և 32-րդ հոդվածի 4-րդ մասի 1-ին կետի «գ» ենթակետով նախատեսվում է, որ «Փոքր կենտրոնի» քաղաքաշինական զարգացման ռազմավարության և գոտիավորման նախագծի մշակման, Երևանի գլխավոր հատակագծի լրամշակման, ինչպես նաև «Փոքր կենտրոնում» վերնահարկերի կառուցապատումը կանոնակարգող և մայրաքաղաքի բնական համալիրի վերազարգացման (ռեաբիլիտացիայի) հատուկ ծրագրերի կազմման ծախսերը փոխհատուցվում են ՀՀ պետական բյուջեի միջոցների հաշվին` «Երևան քաղաքում տեղական ինքնակառավարման մասին» ՀՀ օրենքի (այսուհետ` Օրենք) 80-րդ հոդվածի պահանջներին համապատասխան:


    Այս կապակցությամբ հարկ է նշել, որ Օրենքի 113-րդ հոդվածի 2-րդ մասի համաձայն` Օրենքի 80-րդ հոդվածի 2-րդ մասի դրույթը Երևանի բյուջեի ծախսերին վերաբերող մասով, ուժի մեջ է մտնում պարտադիր լիազորությունների իրականացման կարգը սահմանող օրենքի ուժի մեջ մտնելու տարվան հաջորդող երկրորդ տարվանից:

  Բացի այդ, ՀՀ 2015 թվականի պետական բյուջեով, ինչպես նաև ՀՀ 2015-2017 թթ-ի պետական միջնաժամկետ ծախսերի ծրագրով նշված փոխհատուցման նպատակով միջոցներ նախատեսված չեն: 

  Հաշվի առնելով վերը նշվածները` անհրաժեշտ է Նախագծից հանել 12-րդ հոդվածի 9-րդ մասը և 32-րդ հոդվածի 4-րդ մասի 1-ին կետի «գ» ենթակետը և աշխատանքների իրականացման ֆինանսավորման աղբյուրը նախատեսել Երևան քաղաքի բյուջեն:

	 ընդունվել է մասնակի.
	«Երևան քաղաքում տեղական ինքնակառավարման մասին» ՀՀ օրենքի (այսուհետ` Օրենք) 80-րդ հոդվածի առնչությամբ հղումը հանվել է:

Դրա հետ մեկտեղ կարծում ենք, որ հաշվի առնելով, որ օրինագծով ներառված են նաև ազգային շահերի ապահովման խնդիրներ` քաղաքաշինական փաստաթղթերի մշակման համար անհրաժեշտ ֆինանսական միջոցները նպատակահարմար է տրամադրել պետական բյուջեից: Այս կապայկցությամբ հարկ է նկատի ունենալ նաև <<Քաղաքաշինության մասին>> ՀՀ օրենքի 14.3-րդ հոդվածի 29-րդ մասով սահմանված նորմը, համաձայն որի պետական կամ համայնքային նշանակության նոր ծրագրի ընդունման հետևանքով առաջ եկած պահանջի դեպքում համայնքի հաստատված գլխավոր հատակագծում և (կամ) գոտիավորման նախագծում կատարվում են անհրաժեշտ փոփոխություններ` նշված ծրագրով այդ նպատակի համար նախատեսվող միջոցների հաշվին. 



	
	
	 3. Նախագծի 24-րդ հոդվածով առաջարկվում է սահմանել, որ՝
1) կառուցապատողի կողմից հողի սեփականության և (կամ) օգտագործման իրա​վունքը ձեռքբերելուց հետո երկու տարվա ընթացքում կառուցապատման ծրագիրը չսկսելու դեպ​​քում այդ հողամասի հողի հարկի չափը յուրաքանչյուր տարվա համար հաշվարկվում է նախորդ տարվա նկատմամբ 1000 գործակցի կիրառմամբ` մինչև օրենսդրությամբ սահ​ման​ված կարգով կառուցապատման ծրագրի շինարարական աշխատանքներն սկսելը,

 2) շինարարության թույլտվությամբ սահմանված ժամկետում կառուցապատման ծրա​գիրը չավարտելու դեպքում անավարտ (կիսակառույց) շինությունների համար գույքահարկի դրույքա​չափը յուրաքանչյուր տարվա համար հաշվարկվում է նախորդ տարվա նկատմամբ 1000 գործակցի կիրառմամբ` մինչև կառուցապատման ծրագրով նախատեսված ավարտ​ված շինարարության շահագործման օրենսդրությամբ սահմանված կարգով փաստագրումը:

  Վերոգրյալի կապակցությամբ հայտնում ենք, որ՝ 
1) գույքա​հարկի և հողի հարկի դրույքաչափերը սահմանված են «Գույքահարկի մասին» և «Հողի հարկի մասին» ՀՀ օրենքներով, և այդ դրույքաչափերի նկատմամբ որևէ գործակցի կիրառում գործող օրենսդրությամբ նախատեսված չէ,

  2) առաջարկվող մոտեցումը հնարավոր չէ կիրառել գույքահարկով և հողի հարկով հարկ​ման տեսանկյունից: Մասնավորապես.
  ա «Գույքահարկի մասին» ՀՀ օրենքի 2-րդ հոդվածի համաձայն, գույքահարկը սեփա​կա​նության իրավունքով օրենքի 3-րդ հոդվածում նշված անձանց պատկանող հարկվող օբյեկտ համարվող գույքի համար նույն օրենքով սահմանված կարգով և չափով համա​պա​տաս​​խան բյուջեներ վճարվող ուղղակի հարկ է, որը կախված չէ հարկ վճարողների տնտե​սա​​կան գործունեության արդյունքներից: Օրենքի 4-րդ հոդվածով գույքահարկով հարկվող օբյեկտ է համարվում ՀՀ կառավարության սահմանած կարգով բնութագրվող անավարտ (կիսա​​կառույց) շինությունը: ՀՀ կառավարության 2003 թվականի մայիսի 29-ի N 645-Ն որոշ​մամբ հաստատվել են գույքահարկով հարկվող օբյեկտ համարվող անավարտ (կիսա​կառույց) շինությունների՝ ըստ ավարտվածության աստիճանի բնութագրման չափանիշները (մինչև 50 տոկոս ավարտվածության աստիճան, 50-80 տոկոս ավարտվածության աստի​ճան, 80 և ավելի տոկոս ավարտվածության աստիճան ունեցող շինություններ): Արդյունքում, քանի դեռ (այդ թվում` շինարարության փուլում) նշված անավարտ (կիսակառույց) շինու​թյուն​ները չեն դասակարգվել որպես այդպիսին և նպատակային նշանակության հետ միա​սին (առանց որի անհնար է որոշել գույքահարկի դրույքաչափը) չեն արտացոլվել անշարժ գույքի սեփականության իրավունքի գրանցման վկայականում, բացակայում է հարկվող օբյեկտը, գույքահարկի պարտավորություններ չեն կարող առաջանալ և նախորդ տարվա հարկի գումարի նկատմամբ գործակից չի կարող կիրառվել:
   Վերոնշյալից բացառություն է «Գույքահարկի մասին» ՀՀ օրենքի 2-րդ հոդվածով սահ​ման​​ված դեպքը, երբ անկախ սեփականության իրավունքի առկայությունից` գույքահարկ հաշ​վարկվում և վճարվում է միայն օրենքի 4-րդ հոդվածի 1-ին մասի 8-րդ կետում նշված հարկ​վող օբյեկտ համարվող գույքի համար: Օրենքի 4-րդ հոդվածի 8-րդ մասի համաձայն, հարկ​վող օբյեկտ է համարվում ՀՀ օրենսդրության համաձայն նոր կառուցված, ձեռք բեր​ված և անշարժ գույքի կադաստր վարող լիազոր մարմնի կողմից հաշվառված ու գնա​հատ​ված` նույն հոդվածի 1-ին մասում նշված այն շինությունները, որոնք դեռևս չեն ստացել իրա​վունք​ների պետական գրանցում, ինչպես նաև սեփականության կամ հողօգտագործման իրա​վունք ունեցող անձանց կողմից այդ հողամասի վրա ինքնակամ կառուցված շենքերը և շինությունները, այդ թվում՝ բազմաբնակարան շենքերում կամ շենքերին կից ինքնակամ կառույցները (որոնք օրենքի 5-րդ հոդվածի իմաստով համարվում են նոր առաջացած շինություններ): Նոր առաջացած շինությունների ընթացիկ հաշվառման վերաբերյալ տեղե​կու​թյունները համայնքները ներկայացնում են անշարժ գույքի կադաստր վարող լիազոր մարմին, որը դրանց հաշվառման և գնահատման վերաբերյալ տեղեկությունները իր հերթին ներ​կայացնում է համայնքին և այդ տեղեկության ներկայացման ամսվան հաջորդող ամսվա 1-ից նոր կարող են առաջանալ գույքահարկի պարտավորություններ: Այս դեպքում ստաց​վում է, որ թույլտվությամբ սահմանված ժամկետներում կառուցապատումը չավարտելու դեպ​քում համայնքի ներկայացված տեղեկատվության հիման վրա անշարժ գույքի կադաստր վարող մարմինը պետք է հաշվառի, գնահատի, տեղեկություններն ուղարկի համայնք, նոր միայն առաջանա գույքահարկի հաշվարկման և վճարման պարտավորություն, սակայն շինու​​թյունը մինչ այդ չի հանդիսացել հարկվող օբյեկտ և հնարավոր չի լինի նախորդ տարվա հարկի գումարի նկատմամբ գործակից կիրառել,

    բ «Հողի հարկի մասին» ՀՀ օրենքի 1-ին հոդվածի համաձայն, hողի հարկ վճարողներ են հանդիսանում հողի սեփականատերերը, պետական սեփականություն հանդիսացող հողի մշտական օգտագործողները, իսկ նույն օրենքի 3-րդ հոդվածի համաձայն, hողի հարկի չափը կախված չէ վճարողների տնտեսական գործունեության արդյունքներից: Այսինքն` միայն պետական սեփականություն հանդիսացող հողամասերն օրենքով սահմանված կար​գով անհատույց (մշտական) օգտագործման տրամադրելու դեպքում հողի հարկ վճարող են հանդի​սանում հողամասի անհատույց (մշտական) օգտագործողները:
Նախ, ուշադրություն ենք հրավիրում այն հանգամանքի վրա, որ համայնքային սեփա​կա​նության հողամասերն օգտագործման ցանկացած ձևով տրամադրելու դեպքում հողի հարկի պարտավորություններ չեն կարող առաջանալ և հետևաբար հարկի գումարի նկատ​մամբ գործակիցներ չեն կարող կիրառվել: Ինչ վերաբերում է պետական սեփականության հողերին, ՀՀ հողային օրենսգրքի 48.1-ին հոդվածի համաձայն, կառուցապատման իրա​վունքը տրամադրվում է պայմանագրով սահմանված ժամկետով և չի կարող գերազանցել 99 տարին, եթե օրենքով ավելի կարճ ժամկետ նախատեսված չէ: Այս դեպքում էլ բացա​կա​յում է անհատույց (մշտական) օգտագործման իրավունքը: Հետևաբար, հողի հարկով հարկ​վող օբյեկտը և հողի հարկի պարտավորություն չի կարող առաջանալ ու հարկի գումարի նկատ​մամբ գործակիցներ չեն կարող կիրառվել,
    3) «Գույքահարկի մասին» և «Հողի հարկի մասին» ՀՀ օրենքներով հստակ սահ​ման​ված է, որ այդ հարկատեսակները կախված չեն հարկ վճարողի տնտեսական գործու​նեու​թյան արդյունքներից: Առաջարկվող մոտեցումը, ըստ էության, հարկերի հաշվարկման և վճար​​ման հարաբերությունները կարգավորող օրենսդրության հետ կապ չունեցող պատաս​խա​նատվության կիրառում է և նպատակահարմար չէ կապել հարկի գումարի հետ:
     Միաժամանակ, հարկ ենք համարում նշել, որ Վարչական իրավախախտումների վերա​բեր​յալ ՀՀ օրենսգրքի 154.1-ին հոդվածով նախատեսված է վարչական պատաս​խա​նատվու​թյուն կառուցապատումը համապատասխան քաղաքաշինական գործունեության համար սահ​մանված քաղաքաշինական նորմերով նախատեսված ժամկետներում չավարտելու համար: 
Հաշվի առնելով վերոգրյալը՝ կարծում ենք, որ առավել տրամաբանական է հարցի լուծումը տալ օրենսգրքով` վերոնշյալ պատասխանատվության միջոցները խստացնելու միջոցով:
 
	Ընդունվել է.
	24-րդ հոդվածը տեքստից հանվել է.

	
	
	4. Նախագծի 25-րդ հոդվածի 3-րդ մասում կառուցապատման նորմատիվային խտության գործակիցը հաշվարկելիս «S2» կատեգորիան բնութագրվում է որպես «թաղամասի կարմիր գծերի սահմաններում պարփակված հողամասի մակերեսը»: Մինչդեռ, «թաղամասի կարմիր գծեր» հասկացությունը Նախագծում նախատեսված չէ:

	Ընդունվել է.
	«թաղամասի կարմիր գծեր» հասկացությունը ներառվել է նախագծի 2-րդ հոդվածի 1-ին մասում.

	
	
	5. Նախագծի 26-րդ հոդվածում առաջարկում ենք նախատեսել «փոխհատուցողական կանաչապատում» հասկացությունը: 

	Ընդունվել է.
	«փոխհատուցողական կանաչապատում» հասկացությունը ներառվել է նախագծի 2-րդ հոդվածի 1-ին մասում.

	2. 
	Երևանի քաղաքապետարան

26.01.2015թ. N 01/7-2135Հ
	«Երևանի փոքր կենտրոնի կառուցապատման մասին» ՀՀ օրենքի նախագծի 32-րդ հոդվածի 5-րդ մասն առաջարկում ենք խմբագրել հետևյալ բովանդակությամբ.
5. Նախկինում հաստատված քաղաքաշինական գոտիավորման նախագծերը և Երևանի գլխավոր հատակագիծը գործում են Փոքր Կենտրոնի` սույն օրենքի 3-րդ հոդվածի 2-րդ կետով սահմանված փաստաթղթերի հաստատումը:
	Ընդունվել է.
	

	
	
	Ինչ վերաբերում է ՀՀ ֆինանսների նախարարության տեսակետին, ապա գտնում ենք, որ քաղաքաշինական փաստաթղթերի մշակումը ամբողջությամբ ենթակա է ֆինանսավորման պետական բյուջեից, իսկ օրենքի նախագծի 24-րդ հոդվածով նախատեսված հարկային առանձնահատկությունները կարող են ամրագրվել նաև Գույքահարկի մասին և Հողի հարկի մասին ՀՀ օրենքներում:


	
	

	
	
	Վարչական իրավախախտումների վերաբերյալ Հայաստանի Հանրապետության օրենսգրքում լրացումներ և փոփոխություններ կատարելու մասին ՀՀ օրենքի նախագծի 2-րդ հոդվածում առաջարկում ենք ներառել Վարչական իրավախախտումների վերաբերյալ Հայաստանի Հանրապետության օրենսգրքի 157.15-րդ հոդվածի գործող խմբագրության 3-րդ մասը (3. Կառուցապատվող օբյեկտներում շինարարական հրապարակների տարանջատման ու սանիտարական վիճակի ապահովման պայմանները չպահպանելը` առաջացնում է տուգանքի նշանակում` սահմանված նվազագույն աշխատավարձի յոթանասունապատիկից մինչև հարյուրապատիկի չափով::


	Ընդունվել է.

	Վարչական իրավախախտումների վերաբերյալ Հայաստանի Հանրապետության օրենսգրքի 157.15-րդ հոդվածը խմբագրվել է.


Ծանոթություն. 
Սույնով ներկայացված միացյալ ամփոփաթերթն արտացոլում է 2013-2015 թվականների շահագրգիռ մարմիններից ստացված առաջարկություններն ու դիտողությունները` համադրված օրենքի նախագծի վերջին` 22.05.2015 թ. խմբագրության հետ: 

ՀՀ քաղաքաշինության նախարար                              Նարեկ Սարգսյան

